
Raste broj blokiranih računa

Galopirajuća nelikvidnost - Kako je zaustaviti?!



	 Privredna društva su sve više i više nelikvidna, 
kako zbog opterećenosti po osnovu poreza i doprinosa, 
tako i zbog pojave opće nelikvidnosti. Prema izvještajima 
Centralne banke BiH, ukupan broj blokiranih računa iznosi 
61.507, dok broj firmi koje imaju bar jedan blokiran račun 
iznosi 37.588, i taj broj iz dana u dan raste.
	 Prema mišljenju gosp. Kemala Grebe, predsjedni-
ka Privredne komore Kantona Sarajevo, rješenje ovog pro-
blema moguće je izmjenom zakonodavstva, prvenstveno 
Zakona o rokovima ispunjenja novčanih obaveza, kojim se 
uređuju rokovi i ispunjenje novčanih obaveza, kao i pravne 
posljedice zakašnjenja ispunjenja predmetnih obaveza. 
	 Stručne službe privrednih komora u Federaciji BiH 
pokrenule su inicijativu za donošenje takvog zakona, te 
predložile njegov radni tekst o kojem će se izjasniti orga-
ni privrednih komora. Procjena je da bi donošenjem ovog 
zakona došlo do veće finansijske discipline u izvršavanju 
dužničko-povjerilačkih odnosa, čime bi se bitno utjecalo 
na otklanjanje dijela uzroka nelikvidnosti. 
	 U međuvremenu, smatra Grebo, dobro bi bilo 
provesti multilateralnu kompenzaciju, kojom se ne bi 
uklonili uzroci nelikvidnosti, ali bi se privremeno oslobo-
dio značajan iznos obrtnih sredstava koja su privredi pri-
jeko potrebna. Prema nekim procjenama, unutrašnji dug 
BiH kreće se između 17 i 30 milijardi KM.
	 „Uspjeh multilateralne kompenzacije uveliko ovisi 
o velikom broju uključenih sudionika na nivou države ili 
regiona. Potrebno je sve sudionike poticati da kontaktiraju 
i uključe sve komitente sa kojima imaju neriješena potraži-
vanja“, naglašava Grebo. 
	 Projekat multilateralne kompenzacije, koji je sači-
nila Privredna komora Federacije BiH, a podržale su i osta-
le privredne komore u FBiH, ima za cilj povećanje likvidno-
sti, prestanak potraživanja na jednostavniji, brži i jeftiniji 

način i veću mogućnost za zatvaranje starih potraživanja. 
Prijedlog projekta će biti upućen i Vladi Federacije BiH od 
koje će se zatražiti saglasnost da ovo javno ovlaštenje pre-
nese na privredne komore, koju su stručno osposobljene 
da ovaj posao obave na najefikasniji i najbolji mogući na-
čin.
	 Multilateralna kompenzacija podrazumijeva uče-
šće dvije i više pravnih osoba u postupku izmirivanja oba-
veza, tj. kada jedna pravna osoba duguje drugoj pravnoj 
osobi, druga pravna osoba izmiruje trećoj pravnoj osobi, 
a treća pravna osoba duguje prvoj pravnoj osobi. U takvoj 
kompenzaciji može biti neograničen broj sudionika, ali po-
sljednji sudionik u kompenzaciji mora biti u dužničko-po-
vjerilačkom odnosu sa prvom pravnom osobom u lancu 
kompenzacije. 
	 Jedan od problema i uzroka nelikvidnosti je i spo-
rost sudova u rješavanju privrednih sporova, čime je blo-
kiran značajan iznos obrtnih i drugih sredstava.
	 Sa namjerom da pokrene rješavanje ovog pro-
blema, a istovremeno da pruži puni doprinos reformama 
koje se vode u sektoru pravde, kako bi ovaj sektor dao 
što veću podršku rješavanju tekućih problema u privredi 
i privrednom razvoju, Privredna komora Kantona Sarajevo 
je pokrenula odgovarajuće aktivnosti, kako bi se što bli-
že rasvijetlio ovaj problem i na taj način ubrzali postupci 
rješavanja problema u ovom dijelu sektora pravde, a koji 
se odnosi na privredne sporove i rad sudova u ovom se-
gmentu. 
	 „Krajnja namjera Komore nije kritika sadašnjeg 
rada sudova, već da se kroz sagledavanje bar dijela pro-
blema sa kojima su suočena privredna društva ukaže na 
ona pitanja koja bi mogla biti rješenja u reformskim aktiv-
nostima“, podsjeća Grebo. 
	

Alarmantan broj blokiranih računa

Galopirajuća nelikvidnost
Projekat multilateralne kompenzacije mogao bi osloboditi dio obrtnih sredstava.Ukupan broj 
blokiranih računa iznosi 61.507, dok broj firmi koje imaju bar jedan blokiran račun iznosi 37.588.

	 Poznato je da su privredne 
komore u FBiH, pa i Privredna komora 
Kantona Sarajevo u više navrata uka-
zivale na neadekvatan i nepovoljan 
položaj privrednih komora u Federa-
ciji BiH, sa tendencijom reduciranja 
njihovih aktivnosti do potpunog gaše-
nja. 
	 „Privredne komore već duže 
vrijeme ukazuju na visoku optereće-
nost privrede raznim fiskalnim i para-
fiskalnim opterećenjima, kao i na ga-
lopirajući rast nelikvidnosti u privredi, 
što privredne subjekte dovodi u ne-
povoljan položaj, koji se manifestira 
kroz smanjenje konkurentnosti na tr-
žištu, smanjenje investicione sposob-
nosti, a kao krajnje posljedice toga su 
usporavanje i stagnacija privrednog 
rasta, smanjenje broja privrednih su-
bjekata, smanjenje broja zaposlenih, 
te u konačnosti smanjenje standarda 
stanovništva i rast socijalnih proble-
ma“, naglasio je Grebo u svom obra-
ćanju novinarima na konferenciji za 
štampu, koja je upriličena 17. aprila 
2013. godine.
	 Zbog stalnog marginalizira-
nja i minimiziranja uloge privrednih 
komora, privredne komore u FBiH 
zaključile su da pokrenu inicijative za 
osnivanje novih udruženja posloda-
vaca sa većim stepenom reprezenta-
tivnosti od postojećih, sa kojima će 
privredne komore uspostaviti odnose 
pune saradnje, koordinacije i sinhro-
nizacije aktivnosti, sa jasnom podje-
lom aktivnosti i jasnim nadležnosti-
ma, prije svega zbog potreba i intere-
sa privrednih subjekata, sa ciljem po-
boljšanja njihovog položaja na tržištu.
	 Na nivou kantona planirano 
je da se organizuju udruženja poslo-
davaca općeg tipa, dok na federalnom 
nivou treba da se organizuju granska 
udruženja poslodavaca.
	 Privredna komora Kantona 
Sarajevo, rukovodeći se ovim zajed-
ničkim dogovorom, među prvima je 
pokrenula aktivnosti na formiranju 
udruženja poslodavaca na područ-
ju Kantona Sarajevo i trenutno su u 
Komori veoma zadovoljni odzivom, a 

pogotovo imajući u vidu da se među 
delegiranim predstavnicima nalaze i 
imena onih koji već participiraju u po-
jedinim aktuelnim udruženjima po-
slodavaca. To nam samo potvrđuje da 
privrednici vjeruju ovoj asocijaciji i da 
u ovoj aktivnosti vide svoju šansu da 
formiraju reprezentativno udruženje, 
čija će se reprezentativnost utvrđivati 
usvajanjem novog Zakona o radu.
	 „Potreba da se uspostave 
drugačiji odnosi prema ovom proble-
mu i u ovom domenu, inicijativa da 
se formiraju samostalna udruženja 
poslodavaca iz reda članova Komore 
i drugih zainteresiranih poslovnih su-
bjekata, i da se jasno razgraniče nad-
ležnosti između komora i udruženja 
poslodavaca, dobila je punu podršku 
od velikog broja privrednika, imajući 
u vidu i činjenicu da sadašnje Udruže-
nje poslodavaca KS ni izbliza ne pred-
stavlja reprezentanta poslovnog sek-
tora u Ekonomsko-socijalnom vijeću 
Kantona Sarajevo”, kazao je Grebo. 
	 Prema njegovim riječima, 
ovo će otvoriti novu mogućnost čla-
novima Komore i drugim zainteresira-
nim poslovnim subjektima, da putem 
svojih predstavnika direktno učestvu-
ju u radu Ekonomsko-socijalnog vije-
ća Kantona Sarajevo. 
	 Udruženje poslodavaca, čije 
formiranje će biti podržano od Pri-
vredne komore Kantona Sarajevo, 
bit će potpuno samostalno u smislu 
da će na osnivačkoj skupštini usvo-
jiti svoja opšta akta, izabrati organe 
udruženja, te izvršiti registraciju u 
skladu sa Zakonom. Kompletnu logi-
stiku za rad Udruženja obezbijedit će 
Privredna komora Kantona Sarajevo, 

tako da članovi Udruženja neće plaća-
ti posebnu članarinu. 
	 „Komore bi ostvarivale par-
tnerski odnos sa izvršnom i zako-
nodavnom vlašću u skladu sa nad-
ležnostima regulisanim Zakonom o 
privrednim komorama u Federaciji 
BiH, posebno iz oblasti unapređenja 
privrede i poduzetništva, a udruženja 
poslodavaca bi, u skladu sa međuna-
rodnim konvencijama i preporukama, 
ostvarivala tripartitni dijalog sa sin-
dikatom i vladom, u oblasti admini-
stracije rada odnosno unapređenju 
radnog zakonodavstva, o službama za 
zapošljavanje, politici zapošljavanja, 
razvoja ljudskih resursa i osnovnih 
ljudskih prava radnika, kao i uspostav-
ljanje tripartitnog mehanizma u svrhu 
promovisanja implementacije među-
narodnih standarda rada“, pojasnio je 
predsjednik Komore.
	 Članovi privrednih komora 
bila bi pravna lica koja obavljaju pri-
vrednu djelatnost, a članovi udru-
ženja poslodavaca bila bi fizička lica 
- vlasnici ili ovlašteni menadžeri tih 
pravnih lica odnosno privrednih dru-
štava, tako da bi i u tom smislu posto-
jala jasna podjela članstva, ali i nera-
skidiva veza između ovih asocijacija. 
	 Pored ove inicijative, s obzi-
rom da privredne komore u BiH nisu 
aktivni sudionici u radu ekonomsko-
socijalnih vijeća, u narednom periodu 
zatražit će se, da se i komore direktno 
uključe u rad ovih tijela u okviru kojih 
se rješavaju važna pitanja za privredu. 
Takvi primjeri postoje u zemljama re-
giona i članicama EU.
	 Na kraju, gosp. Grebo je po-
jasnio da će tako udružena privreda 
imati daleko veći utjecaj na izvršnu i 
zakonodavnu vlast, te manje troško-
ve koje privredni subjekti izdvajaju za 
rad privrednih asocijacija. A privred-
ne komore će, uz ono što već sada 
imaju, još više ojačati i predstavljat 
će vrlo kvalitetan servis za podršku 
razvoju privrede kao cjeline i tekućim 
privrednim aktivnostima svakog člana 
- privrednog društva.

UKOLIKO TO DO SADA NISTE 
UČINILI, POZIVAMO VAS 
DA DELEGIRATE JEDNOG 

PREDSTAVNIKA ZA OSNIVAČKU 
SKUPŠTINU UDRUŽENJA 

POSLODAVACA. 

Konferencija za štampu

Podrška formiranju udruženja poslodavaca u FBiH
Udružena privreda za veći utjecaj na izvršnu i zakonodavnu vlast, uz manje troškove. 

	 Cijeneći trenutnu tešku situaciju u privredi, pogor-
šanje finansijske situacije na privredne i finansijske tokove 
u BiH, naročito pogoršanje likvidnosti privrednih subjeka-
ta iz dana u dan, kao i veoma zabrinjavajuće pokazatelje o 
broju neriješenih predmeta iz dužničko-povjerilačkih od-
nosa, Privredna komora Kantona Sarajevo je odlučila po-
krenuti određene aktivnosti kako bi se ovi problemi počeli 
rješavati.
	 U tom pravcu izvršeno je anketiranje članova Ko-
more i na osnovu rezultata ankete sačinjena je Informaci-
ja o nekim pokazateljima efikasnosti sudstva/Rješavanje 
dužničko-povjerilačkih odnosa. U rezultatima ankete došlo 
se do interesantnih i značajnih podataka koji su prezenti-
rani na okruglom stolu, održanom 24. aprila 2013. godine 
u prostorijama Komore, a na kojem su prisutni bili, pored 
članova Privredne komore Kantona Sarajevo, predstavnici 
organa Vlasti FBiH,  predstavnici nevladinih i međunarod-
nih organizacija, drugih komora u BiH i mediji.
	 Uvodnu riječ su dali Kemal Grebo, predsjednik 
Privredne komore Kantona Sarajevo, Mubera Kadrić, di-
rektorica Centra za razvoj poduzetništva, evopske integra-
cije i poslove sa inozemstvom PKKS i Muhamed Sušić, iz 
USAID-a koji je govorio o Podršci sektora pravde privred-

nom razvoju BiH. 
	 Svi oni su se složili sa činjenicom da postoji veliki 
broj neriješenih sudskih sporova koji utječu na normalno 
funkcionisanje i rad privrednika, što je i provedena anketa 
potvrdila.
	 “Postupci za naplatu duga u prosjeku traju duže 
od 2-3 godine, a neki do 10 i više godina. Naravno, od-
stupanja u pojedinačnim slučajevima ima, a razlike su 
uglavnom na drugostepenim sudovima, gdje npr. imamo 
predmete u žalbenom postupku u trajanju od 4-5 godina. 
Praksa, kada je riječ o prekršajnim postupcima, manje-više 
je ujednačena u svim sudovima, te se prekršajni postupci 
pravomoćno okončavaju u roku od najduže godinu dana. 
Potrebno je istaći da izvršni postupci često traju dug peri-
od, te da se bezuspješno okončavaju, odnosno bez nami-
renja potraživanja koje je utuženo”, istakla je gđa Kadrić.
	 Prema njenim riječima, na osnovu provedene an-
kete na malom broju uzorka, evidentirano je ukupno cca. 
112.300 sporova koji proizlaze iz dužničko-povjerilačkih 
odnosa. Mali broj privrednih subjekata nema ili ima ma-
nje od četiri neriješena sudska spora, dok se potraživanja 
mjere u milionskim iznosima.
	 U anketi, kao i diskusiji koja je uslijedila na okru-

Okrugli sto

Efikasnost sudstva/Dužničko-povjerilački odnosi
Ogroman broj neriješenih sudskih sporova utiče na poslovanje privrednih subjekata, što je i anketa Komore potrdila. 
U rezultatima ankete došlo se do interesantnih i značajnih podataka.

glom stolu, istaknute su brojne prepreke, te se zapažanja 
privrednika uglavnom odnose na loš ambijent za poslo-
vanje privrednih subjekata, neusklađenost procesnih i 
materijalnih propisa, nepoštivanje odredbi Zakona o par-
ničnom i izvršnom postupku, nepostojanje sudske prak-
se po pitanjima brzog rješavanja sporova uz predočenje 
relevantnih dokumenata (faktura, otpremnica). Također, 
zapažena je neujednačena praksa u trajanju postupaka 
pred sudovima u FBiH i RS, ali i brojna druga pitanja kao 
što su sudska izvršenja koja se ne mogu provesti, blokira-
nje žiro računa tuženog, prebacivanje imovine koju firma 
posjeduje na članove porodice, neposjedovanje pokretnih 
i nepokretnih stvari, česte promjene sudija, preko bespo-
trebnog odugovlačenja, nezakazivanja ročišta, ćutanja ad-
ministracije u vezi sa dobijanjem podataka o ostavinskom 

postupku, do previsokih taksi po osnovu vrijednosti spora, 
kao i brojne druge prepreke.
 Prema riječima predsjednika Privredne komore 
Kantona Sarajevo, sve ovo bi trebao biti dovoljan signal da 
se, na višim nivoima i u saradnji sa nadležnim institucija-
ma, provede mnogo šira i sveobuhvatnija rasprava i istra-
živanja, kako bi se ovaj problem u cijelosti sagledao, po-
sebno sa aspekta refleksija ovog stanja na ukupno stanje 
privrede, te iznalaženju odgovarajućih mjera i efikasnih 
rješenja.
 Zaključci ovog okruglog stola bit će upućeni nad-
ležnim državnim organima i drugim zainteresiranim orga-
nizacijama i institucijama.

ZAKLJUČCI:

• Potrebno je osnovati posebne trgovačke sudove ili privredne sudove, gdje bi 
se rješavali isključivo sporovi u oblasti poduzetništva-realnog sektora. 

• Hitno pristupiti izmjeni propisa iz obligacionog, parničnog i izvršnog postup-
ka. Sudovi su pretrpani sporovima „male vrijednosti“ i to isključivo javnih 
preduzeća u državnom vlasništvu, te bi se ovom naplatom potraživanja tre-
bala baviti Agencija čije bi finansiranje trebala vršiti ta ista javna preduzeća, 
jednostavniji zakonski propisi i nadležnost jednog suda.

• Omogućiti naplatu takse tek po okončanju spora i dokazu o provedenom iz-
vršenju. Na osnovu dosadašnjeg iskustva, više od 90% tuženih su firme koje 
su propale, tj. ugašene i  unaprijed se zna da se nikada neće naplatiti sporno 
potraživanje. 

• Uvesti posebne naknade za hitne sporove.
• Osposobiti sudove i povećati broj sudija i stručnih saradnika kako bi se sma-

njio broj zaduženih predmeta po sudiji što bi dovelo do bržeg i efikasnijeg 
okončanja postupka. 

• Upoznati i edukovati strane o postupcima medijacije, arbitraže i drugih alter-
nativnih načina rješavanja sporova.

• Povećati efikasnost naplate potraživanja, uvođenjem neizmirenih obaveza u 
registre novčanih kazni sa svim posljedicama koje iz toga proističu; vršenjem 
naplate putem zapljene imovine u roku od 30 dana od pravosnažnosti pre-
sude, ažurnim rješavanjem predmeta, kao i skraćivanjem i ograničavanjem 
rokova dostave.

• Donijeti odgovarajuću zakonsku regulativu o produženju roka zastare utuže-
nja.

• Oformiti zajednički tim advokata za mala preduzeća „Zajedno smo efikasniji“.
• Propisati rigorozne sankcije za neplaćanje u dogovorenom roku i sve vidove 

korupcije; 
• Utvrditi obavezu privrednih subjekata da povjerioce sa kojima imaju ugovore 

o poslovnoj saradnji obavijesti o svim statusnim promjenama u roku od 30 
dana od momenta izvršene statusne promjene. 

• Odrediti maksimalan rok do kada mora biti riješen privredni spor po svim 
dijelovima parničnog postupka.

• Tretirati u praksi mjenicu sa klauzulom „bez protesta“ kao izvršnu ispravu.
• Dati preporuku da privredno odjeljenje suda šalje mjesečno izvještaje Pri-

vrednoj komori Kantona Sarajevo o riješenim predmetima u proteklom mje-
secu sa podacima iz kojeg perioda su predmeti. Na osnovu tih izvještaja bi se 
mogla pratiti efikasnost privrednih odjeljenja i Komora bi zajedno sa članovi-
ma mogla poduzimati određene inicijative za poboljšanje efikasnosti sudova.

• O svim ovim pitanjima inicirati raspravu na višim nivoima vlasti uz uključiva-
nje svih subjekata koji mogu ubrzati ove aktivnosti.

	 Analizirajući aktuelne rezultate poslovanja i reper-
kusije na privredu i životni standard stanovništva u vreme-
nu ekonomske krize i ignorantski odnos prema mjerama 
za podršku poslovnom sektoru koje predlaže Komora, 
može se sa pravom konstatovati da je situacija u privredi 
Kantona Sarajevo i dalje izuzetno teška. Ovo je istaknuto 
na sjednici Upravnog odbora Privredne komore Kantona 
Sarajevo, održanoj  u aprilu, a na kojoj je, između osta-
log, razmatran novi tekst Zakona o porezu na dobit, zatim 
prijedlog Zakona o rokovima ispunjenja novčanih obaveza 
i  Program multilateralne kompenzacije, Zakon o unutraš-
njoj trgovini u Federaciji BiH, te podržana Inicijativa za iz-
mjenu Zakona o komunalnim taksama. Sjednicu je vodio 
predsjednik Upravnog odbora Neven Hadžisulejmanović.
	 Kako Komora, u zastupanju interesa svoga član-
stva, već duži vremenski period ukazuje na problem veli-
kih izdvajanja privrednih subjekata za razne vrste poreza i 
doprinosa, kao i taksi, Upravni odbor je još jednom zatra-
žio razmatranje ovih pitanja.   	
	 Između ostalih aktivnosti, smatrajući da je pitanje 
umanjenja visine komunalnih taksi potrebno regulisati za-
konom, predloženo je da se Komora obrati Ministarstvu 
finansija Kantona Sarajevo. Nakon što je uslijedio odgovor 
Ministarstva finasnija KS da općine mogu, u okviru posto-
jećih zakonskih rješenja, izvršiti umanjenje visine komune-
lanih taksi, Upravni odbor je odlučio da se svim općinama 
uputi inicijativa za izmjenu i dopunu odluka o visini komu-
nalne takse tako da, pored postojećih, propišu još neke 
kriterije za određivanje i umanjenje visine takse, kao što 
su: veličina kompanije, kompanije koje se bave proizvod-
nom djelatnošću i koje zapošljavaju veći broj radnika i koje 
mogu biti pokretač privrednog razvoja od općinskog do 
viših nivoa vlasti.
	 Karakter komunalne takse je fiskalne prirode, me-
đutim, ona bi trebala imati i razvojni karakter, što znači 
da se mora, istovremeno, voditi računa o tome koliko je 
komunalna taksa u funkciji stvaranja ambijenta za unosno 

poslovanje kompanija na području Kantona Sarajevo i pri-
vlačenja domaćih i stranih investitora. 	
	 Upravni odbor Komore je Zakon o porezu na dobit 
ocijenio kao restriktivan, te da se predloženim zakonskim 
rješenjima ukida i ono malo povlastica što su privrednici 
imali.  Bilo je mišljenja da se porez na dobit u potpunosti 
treba ukinuti na jedan određeni period. Tako bi se privukle 
nove investicije, povećala potrošnja, te na taj način osigu-
rao dio budžetskih prihoda. 
	 Kada je u pitanju Zakon o rokovima ispunjenja 
novčanih obaveza, Upravni odbor smatra da je on u trenu-
cima veoma izražene nelikvidnosti kompanija od velikog 
značaja, ali da ga treba doraditi i detaljnije obrazložiti po-
jedine zakonske odredbe. U međuvremenu dobro bi bilo 
provesti multilateralnu kompenzaciju, kao privremenu 
mjeru. 

Zasjedao Upravni odbor Privredne komore Kantona Sarajevo

Pojedina zakonska rješenja velika prepreka u poslovanju privrede
Pored ostalog, razmatran novi tekst Zakona o porezu na dobit, zatim prijedlog Zakona o rokovima ispunjenja novča-
nih obaveza i multilateralna kompenzacija, kao i Zakon o unutrašnjoj trgovini u Federaciji BiH, te podržana Inicijativa 
za izmjenu Zakona o komunalnim taksama.

Poziv članovima Komore 

S obzirom da se radi o veoma važnoj za-
konskoj regulativi, Upravni odbor je za-
ključio da je neophodno još jednom za-
tražiti  mišljenje članova Komore o pred-
loženim zakonima i Programu. 
•	 Novi tekst Zakona o porezu na dobit
•	 Izmjene Zakona o komunalnim tak-

sama  
•	 Tekst Zakona o rokovima ispunjenja 

novčanih obaveza 
•	 Program multilateralne kompenza-

cije

(Navedena dokumenta nalaze se i na 
web-stranici Komore www.pksa.com.
ba, pod linkom „Rasprave o propisima-u 
toku“)
	 Svoje primjedbe i prijedloge mo-
žete dostaviti na adresu Privredna komo-
ra Kantona Sarajevo, Ul. La Benevolenci-
ja 8, Sarajevo, fax broj: 033/250-137 ili 
033/250-138 ili e-mail: muberak@pksa.
com.ba.
	 Cijenimo da ćete svojim prijedlo-
zima i primjedbama dati značajan dopri-
nos da se pomenuta legislativa uredi na 
najbolji mogući način.

	 Predstavnici Svjetske banke posjetili 
su po drugi put Privrednu komoru Kantona 
Sarajevo. Tu su sa predsjednikom Komore 
gosp. Kemalom Grebom i njegovim saradnici-
ma nastavili razgovore o višemilionskom pro-
jektu energijske efikasnosti, kojeg bi realizira-
la Svjetska banka, a finansirala Međunarodna 
asocijacija za razvoj (IDA). Stručnjaci Svjetske 
banke i dalje detaljno rade na preliminarnom 
dizajnu projekta i aranžmanu njegove im-
plementacije s oba entiteta u BiH i Ministar-
stvom vanjske trgovine i ekonomskih odnosa. 
Naročito su, kako ističu, zainteresirani za po-
lje energijske efikasnosti u zgradarstvu i inve-
stiranje prvenstveno u javni sektor, odnosno 
u utopljavanje škola i bolnica.
	 Predsjednik Komore je i ovaj put 
potvrdio predstavnicima Svjetske banke da 
je građevinski sektor Bosne i Hercegovine više nego spo-
soban da realizuje projekte energijske efikasnosti u zgra-
darstvu, sa svim potrebnim resursima i kapacitetima. Kao 
dokaz tome, Komora je predstavnicima Svjetske banke 

ustupila bogate baze podataka domaćih kompanija, zatim 
baze eksperata, značajan broj certificiranih auditora za 
energijsku efikasnost koje će im prema njihovim riječima 
biti od izuzetne koristi pri daljem radu na ovom projektu. 

	 Zakon o unutrašnjoj trgovini u Federaciji BiH, koji 
je u primjeni od 2010. godine, prijeko je potreban privre-
di, ali se vremenom pokazalo da je u određenim segmen-
tima neophodno izvršiti njegove izmjene i dopune kako 
bi on bio i u potpunosti primjenjiv. Ovo je istaknuto na 
sjednici Savjeta za trgovinu Privredne komore Kantona Sa-
rajevo, održanoj 19. marta 2013. godine, na kojoj su pri-
vrednici sa predstavnicima Ministarstva za trgovinu u FBiH 
razgovarali o smetnjama evidentiranim tokom primjene 
ovog zakona i mogućim novim zakonskim rješenjima u 
pravcu zaštite domaće proizvodnje u onim segmentima 
gdje količinom i kvalitetom domaćih proizvoda može biti 
zadovoljeno lokalno tržište. Sastanku su prisustvovali i 
predstavnici Privredne/Gospodarske komore FBiH koji su 

prezentirali svoje stavove vezano za ova pitanja. 
	 Kako su to istakli predstavnici resornog ministar-
stva, već su pokrenute određene aktivnosti na izmjenama 
i dopunama ovog zakona, te su pozvali članove Savjeta za 
trgovinu Privredne komore Kantona Sarajevo da do kra-
ja sljedeće sedmice daju svoja mišljenja na tek sačinjenu 
radnu verziju Nacrta zakona o izmjenama i dopunama Za-
kona o unutrašnjoj trgovini u FBiH, a posebno članova 13. 
i 51., što je i jedan od zaključaka sastanka.
	 Dogovoreno je i da se poduzmu aktivnosti na pri-
premi prijedloga kodeksa dobrih poslovnih običaja u tr-
govini,  kako bi se bliže uredila mnoga pitanja koja nisu 
predmet pomenutog zakona.

Savjet za trgovinu

Izmijeniti Zakon o unutrašnjoj trgovini u FBiH

Predstavnici Svjetske banke posjetili Komoru

Više miliona za energijsku efikasnost u Bosni i Hercegovini

U organizaciji KJP Centra „Skenderija“, od 27. do 29. 
marta 2013. godine održan je Sarajevski sajam građevi-
narstva SAGRA 2013, uz Dane energetske efikasnosti u 
zgradarstvu. Sajam je organiziran s ciljem efikasnije im-
plementacije projekata energetske efikasnosti i poboljša-
nja poslovne klime u građevinskom sektoru u BiH.
	  „Građevinsko tržište BiH svojom veličinom i 
dosadašnjim udjelom u ekonomskim tokovima sigurno 
zaslužuje događaj koji će na jednom mjestu povezati in-
dustriju građevinskog materijala, građevinsku operativu, 
predstavnike svih nivoa vlasti, strane organizacije za fi-
nansijsku i tehničku podršku u implementaciji projekata 
energetske efikasnosti u zgradarstvu, certifikacijske kuće, 
banke i druge privredne subjekte“, istakao je Eldin Husa-
rić, projekt-menadžer ovog sajma.
	 Privredna komora Kantona Sarajevo je ove godi-
ne bila izlagač na sajmu i ujedno predstavila svoje člano-
ve.  
	 „Komora je istrajna u nastojanjima da svojim 
primjerom, kroz grant sredstva EU, ukaže na potencijal 
građevinskog sektora, odnosno energijske efikasnosti u 
zgradarstvu, kao pokretača privrednog razvoja i zapošlja-
vanja. U tom pravcu i dalje ističemo potrebu izgradnje in-
strumenata i mehanizama finansiranja i poticaja države, 
većeg korištenje međunarodnih fondova, implementaciji 
javno-privatnog partnerstva, kao i uspostavu ugovornih 
tijela za bržu implementaciju projekata“, kazala je ovom 
prilikom Rusmira Mandić, direktorica Centra za edukaciju 
i informatičke poslove Privredne komore Kantona Saraje-
vo.
	 Pored predavačkog dijela Dana energijske efika-
snosti, realiziran je i niz korisnih sadržaja prezentacijskog 
karaktera, gdje su učešće uzeli proizvođači građevinskog 
materijala, banaka i mikrokreditnih organizacija. Izlaga-
nje gospođe Rusmire Mandić o temi „Stanje i perspekti-
ve mehanizama finansiranja EE u zgradarstvu“ održano je 
drugog dana sajma, u dvorani Mirza Delibašić.
	 Učesnici sajma su imali priliku dobiti potrebne 
informacije kako da apliciraju sa projektima za finansijska 
sredstva i kako realizovati projekat energetske efikasnosti 
u narednom periodu. 
 	 U istom periodu, od 27. do 29. marta, Sarajevski 
sajam je bio domaćin subjektima turističke industrije na 
36. po redu manifestaciji „Dani turizma“, te izlagačima – 
BH tržišta kafe i drugog po redu Sajma kafe – Sarajevo 
Espresso Specialista. 
	 Kako je to istakao direktor Centra Skenderija prof. 
dr. Hajriz Bećirović, Sarajevski sajam istrajava u namjeri 
da ovom gradu koji se razvija u najpoželjniju turističku 
destinaciju i koji svake godine posjeti sve više turista, vra-
ti jednako tako reprezentativan sajam.
Program ove sajamske manifestacije obuhvatio je:
•	 Okupljanje sudionika turističke industrije na jednom 

mjestu

•	 Prezentaciju domaće i inozemne turističke ponude
•	 Promociju domaćih turističkih potencijala i nacional-

nih suvenira
•	 Promociju inozemnih touroperatora i turističkih 

kompanija
•	 Ponudu domaćih i inozemnih turističkih kapaciteta
•	 Promociju banjskih, klimatskih mesta i zdravstvenih 

centara
•	 Promociju seoskog turizma
•	 Ponudu zimskih turističkih centara u zemlji i regionu
•	 Ponudu hotelijerskog i ugostiteljskog namještaja, 

tehnike, opreme i pratećeg mobilijara
•	 Ponudu gastro-programa prehrambenih proizvoda i 

pića
	 Uporedo sa Danima turizma, Sarajevski sajam, 
kao i prošle godine, pokrenuo je i specijalizovani sajam 
kafe „Sarajevo espresso specialista“, gdje je na jednom 
mjestu okupio sudionike BH tržišta kafe – distributere, 
ugostitelje, zastupnike, uvoznike i naravno konzumente. 
	 Posljednji dan sajma, 29. marta, održalo se 6. ta-
kmičenje učenika ugostiteljskih i turističkih škola iz BiH, 
Crne Gore, Makedonije, Srbije i Hrvatske, koji su se ta-
kmičili u šest različitih disciplina i prezentirali turističke i 
gastronomske raznolikosti zemalja iz kojih dolaze.

Stanje i perspektive mehanizama finansiranja EE u zgradarstvu

Komora izlagač na sajmu građevinarstva SAGRA

PRIVREDNA KRETANJA U KANTONU SARAJEVO
(Januar-Februar 2013)

(osnovni indikatori – prvi podaci )

Elementi Pokazatelji
Jedinica 

Mjere Period KS FBiH Učešće KS/
FBiH

INDUSTRIJA            
Index fizičkog obima industrijske proizvodnje     I-II 2013/I-II 2012   108,4  
Index prerađivačke industrije     I-II 2013/I-II 2012   110,9  
ŠUMARSTVO            
Proizvodnja šumskih sortimenata ukupno 000 m³ I 2013 10 99 10,1
  index   I 2013/I 2012 125,0 108,8  
Prodaja šumskih sortimenata ukupno 000 m³ I 2013 9 81 11,1
  index   I 2013/I 2012 150,0 135,0  
PROMET U TRGOVINI NA MALO (bez PDV)            
(pretežna djelatnost) ukupno 000 KM I-II 2013 379.895 400.002  
  index   I-II 2013/I-II 2012 102,8    
GRAĐEVINARSTVO U FBiH            
Građevinarstvo ind fiz.ob.radova Ø   I 2013/I 2012   128,9  
SAOBRAĆAJ            
Cestovni prevoz robe ukupno 000 t I-IX 2012 61 3.328 1,8
  index   I-IX 2012/I-IX 2011 95,3 126,9  
Gradsko-prigradski prevoz putnika ukupno hilj. I-IX 2012 78.460 95.403 82,2
  index   I-IX 2012/I-IX 2011 94,1 93,9  
UGOSTITELJSTVO            
Promet ukupno 000 KM I-XII 2012 71.984 162.702 44,2
  index   I-XII 2012/I-XII 2011 119,1 116,3  
TURIZAM            
Broj turista ukupno   I-II 2013 24.503 21.904  
  index   I-II 2013/I-II 2012 116,8 100,0  
Odnos domaći/strani   %   33/67 44/56  
Broj noćenja ukupno   I-II 2013 48.980 44.639  
  index   I-II 2013/I-II 2012 118,6 105,9  
Odnos domaći/strani   %   31/69 40/60  
VANJSKA TRGOVINA            
Vanjskotrgovinska razmjena ukupno mil.KM I-II 2013 654 2.275 28,7
  index   I-II 2013/I-II 2012 113,3 94,0  
Izvoz ukupno mil.KM I-II 2013 143 869 16,5
  index   I-II 2013/I-II 2012 152,8 117,9  
Uvoz ukupno mil.KM I-II 2013 511 1.406 36,3
  index   I-II 2013/I-II 2012 105,6 107,4  
Deficit/Saldo ukupno mil.KM I-II 2013 -368 -537 68,5
  index   I-II 2013/I-II 2012 94,3 94,0  
Pokrivenost uvoza izvozom ukupno % I-II 2013 28,0 61,8  
ZAPOSLENOST/NEZAPOSLENOST            
Zaposleni radnici (podaci JU SZKS) ukupno   II 2013 127.406 435.356  
  index   II 2013/II 2012 98,4 99,1  
Nezaposlena lica (podaci FZZ) ukupno   II 2013 72.750 387.330  
  index   II 2013/II 2012 102,9 103,5  
Stopa nezaposlenosti   % II 2013 36,3    
PLAĆE            
Neto plaće Ø KM I 2013 1.021 836 122,1
  index   I 2013/I 2012 101,4 100,9  
CIJENE            
Indexi cijena proizvođača industrijskih 
proizvoda index   I-II 2013/I-II 2012   100,4  

Indexi potrošačkih cijena index   I-II 2013/I-II 2012   100,7  
INVESTICIJE            
BDP tekuće cijene   000 KM 2011   16.401.821  
BDP/pc   KM 2011   5.723  
Ostvarene investicije   000 KM 2011   2.869.965  

Izvor: Aktuelni podaci Federalnog zavoda za statistiku, Zavoda za informatiku i statistiku KS, JU Služba za 
zapošljavanje KS i FBiH
* Od 2013. godine promet u trgovini na malo za KS i FBiH iskazuje se bez PDV-a.

Podaci o industriji za KS nisu objavljeni za 2013. godinu; podaci o trgovini na malo i turizam za FBiH odnose se na I 2013. godine; 
Broj zaposlenih lica u FBiH odnosi se na decembar 2012. godine, a broj nezaposlenih na januar 2013. godine.



G
la

sn
ik

10

ZAPOSLENOST I PLAĆE U PRIVREDI KANTONA SARAJEVO 
Januar/Februar 2013. godina

• Broj zaposlenih radnika (II 2013. god.) ukupno u KS = 127.406
• Od toga u privrednim djelatnostima  52,1% ili 66.437  
• Prosječna neto-plaća (I 2013. god.) u Kantonu Sarajevo = 1.021 KM
• Stopa rasta/pada prosječne neto-plaće u KS (I 2013/I 2012) = 1,4%

NAPOMENA: Od 2013. godine Zavod za informatiku i statistiku Kantona Sarajevo koristi novi način klasifikacije djelat-
nosti. Cilj primjene novih standarda u BiH je usklađivanje statističkih podataka o mjesečnoj industrijskoj proizvodnji sa 
važećim EU standardima i regulativama u oblasti kratkoročnih poslovnih statistika.

KADROVSKA STRUKTURA NEZAPOSLENIH 
OSOBA U KANTONU SARAJEVO*

- Februar 2013. god.  –
 

 
UKUPNO VSS VŠS SSS NSS VKV KV PKV NKV

72.750 7.963 884 21.154 413 460 19.908 440 21.528
UČEŠĆE % 100,0 10,9 1,2 29,1 0,6 0,6 27,4 0,6 29,6

*Podaci JU Služba za zapošljavanje KS

SAHAF - Sarajevo Halal Fair & Forum Prvi međunarodni sajam halal industrije/Sarajevo
www.sahaf.ba
15. -17.05.

ENERGA – međunarodni sajam energetike – energija, industrija, rudarstvo/Tuzla
www.tuzlanskisajam.ba
04. - 07.06

SAN 2013 – 17. međunarodni sajam namještaja/Banja Luka
www.banjalukafair.com
05. – 09.06.

FR
AN

CU
SK

A

ENVIRONORD- sajam specijaliziran za zaštitu okoliša, vode, tla, zraka; upravljanje otpadom/Lil
www.salon-environord.com
04. – 06.06.

HR
VA

TS
KA

INTERGRAFIKA -  22. međunarodni sajam grafičke industrije i papira 
MODERNPAK - 27. međunarodni sajam ambalaže i pakiranja/Zagreb
www.zv.hr
22. – 25.05.

MESAP 2013 - sajam u okviru kojeg će se održati 15. međunarodni sajam poduzetništva i 11. sajam vina i vinarske 
opreme/Nedelišće
www.mesap.hr
14. – 16.06.

N
JE

M
AČ

KA

TRENDSET -  međunarodni sajam robe široke potrošnje (staklo, porculan, keramika)/Minhen
www.trendset.de
06. – 08.07.

VIVANTI 2013 - sajam za uređenje doma, savremenog načina života/Dizeldorf
www.vivanti-messe.de
13. – 15.07.

RU
SI

JA

INNOPROM 2013 – međunarodni sajam industrije/Ekaterinburg
www.innoprom.com
11. – 14.07.

SR
BI

JA

80. međunarodni POLJOPRIVREDNI SAJAM/Novi Sad 
www.sajam.net
18. – 24.05.

PARTNER 2013 -  međunarodni sajam naoružanja i vojne opreme/Beograd
www.sajamnaoruzanjapartner.com/
25. – 28.06.

TU
RS

KA

SWEET EURASIA – sajam slatkiša, keksa, čokolade/Istanbul
www.sweeteurasia.com
13. – 15.06.

UBHK 2013 – 3.međunarodni kongres informatike/Izmir
www.ubhk.org.tr
26. – 28.06.

12

PREGLED SAJMOVA 
U ZEMLJI I SVIJETU

maj, juni, juli 2013.

Pregled sajmova odabrala 
Amira Višnjić 

(amirav@pksa.com.ba)

Odnedavno se članstvu Komore pridružila firma IZI mobil, 
novi mobilni operater u BiH. IZI mobil d.d. iz Slovenije je 
dioničko društvo, a IZI mobil BiH je radna organizacija u 
100% vlasništvu slovenačke firme. Posjetili smo ih u njiho-
vim poslovnim prostorijama na Ilidži i sa direktoricom IZI 
mobila Metkom Marinšek razgovarali o njihovim poslov-
nim planovima, izazovima i šansama na tržištu BiH. Evo 
što za naš Glasnik govori gđa. Marinšek.

“IZI mobil d.d. je počeo sa ponudom mobilnih 
usluga u Sloveniji u novembru 2005. kao drugi mobilni 
virtuelni operater u Sloveniji. Specijalizirao se na ponudu 
pripaid usluga za slovenačko tržište sa akcentom na ra-
zvoj usluga prilagođenih manjim grupama korisnika i sa 
ciljem prilagođavanja prepayed usluga jednostavnom 
korištenju. Brzo nakon osnivanja započeli smo pregovore 
za pružanje usluga u Hrvatskoj i Bosni i Hercegovini. Zbog 
bliskih privrednih i rodbinskih veza između stanovnika BiH 
i Slovenije, BH tržište nam je veoma interesantno, jer uve-
zivanjem ova dva tržišta, našim korisnicima možemo po-
nuditi povoljnije usluge.
 IZI mobil d.o.o. Sarajevo je registrovani ponuđač 
mobilnih usluga u BiH i djeluje u skladu sa regulativama, 
koje propisuje Regulatorna agencija za komunikacije Bo-
sne i Hercegovine, po uzoru svjetskih trendova razvoja tr-
žišne konkurencije. 
 Za početak smo se orijentisali na prepaid uslugu, 
koja je cijenama i pogodnostima prilagođena krajnjem ko-
risniku, koji i jeste naš fokus prilikom kreiranja ponude i 
nastupa na tržištu. Na tržište smo izašli sa tarifom “IZI svi 
me časte”, sa kojom svi naši korisnici za svaki minut do-
laznog poziva automatski primaju bonus na sve dolazne 
pozive, iz svih mobilnih i fiksnih mreža u BiH. Nedavno smo 

uveli i novu tarifnu opciju “IZI pričam” koja je namijenje-
na za duže razgovore, sa kojom izikorisnici mogu da raz-
govaraju besplatno sa čak 9 izibrojeva, samo uz plaćanje 
uspostave poziva, a i dalje automatski primaju bonus na 
dolazne pozive iz svih mreža, osim iz IZI mobil mreže.
 IZI mobil je orijentisan ka pojedincu, naš fokus je 
uvijek krajnji korisnik, i na oba tržišta razvijamo usluge, 
koje bi na jednostavan način zadovoljile njegove specifič-
ne potrebe za povoljnim telefoniranjem. Svojim nastupom 
na tržištu trudimo se da sa korisnicima gradimo odnos 
povjerenja, da svoje usluge i svoju ponudu nudimo tran-
sparentno na tržištu, bez skrivenih troškova, sitnih slova, 
i mislimo da ćemo uskoro biti prepoznatljivi, kao opera-
ter lojalan svojim korisnicima. Trudimo se da osluškujemo 
potrebe svojih korisnika, i na njih odgovorimo kreirajući 
ponudu skrojenu upravo po njihovoj mjeri - nastojimo da 
ne prilagođavamo korisnika sebi, nego da sebe, svoju stra-
tegiju i ponudu prilagodimo korisnicima, jer zbog njih smo 
tu.
 Na tržištu BiH, kao i na tržištu Slovenije postoji 
jaka i kvalitetna konkurencija, koja je veliki izazov ekipa-
ma IZI mobila za dostizanje još boljih poslovnih rezultata i 
kreiranje inovativne, prilagođene ponude.
 Najveći izazov je detektiranje potreba korisnika, i 
mi svojim ponudama pokušavamo da odgovorimo na sve 
potrebe zahtjevnog BH tržišta.
  U budućnosti planiramo nastaviti sa pružanjem 
kvalitetnih prepaid mobilnih usluga, usmjerenih ka želja-
ma i potrebama korisnika. Cilj nam je ići ukorak sa tren-
dovima i novitetima, te iste približiti korisniku na jednosta-
van i transparentan način.”

VAŠA REKLAMNA PORUKA U GLASNIKU I DRUGIM PUBLIKACIJAMA KOMORE

Reklamna poruka vaše kompanije, objavljena u publikacijama Komore ili na našoj novoj web-stranici 
može polučiti dobre rezultate, a tako ujedno pomažete svojoj asocijaciji da na kvalitetniji način informiše 
privrednike o aktuelnom poslovanju privrede, problemima i njihovom rješavanju. 

Riječ je o asocijaciji čije djelovanje ima jakog utjecaja na društveno-ekonomski razvoj Kantona Sarajevo, 
cijele Bosne i Hercegovine, ali i šire.

NAZOVITE (033)250-108/250-144 I DOGOVORITE VAŠU REKLAMU!

Novi članovi

IZI mobil BiH 
Metka Marinšek, direktorica IZI mobil BiH: 

“Cilj nam je ići ukorak sa trendovima i novitetima, 
te iste približiti korisniku na jednostavan 

i transparentan način.”

Želite li usavršiti svoje znanje - odaberite pravu edukaciju
UPRAVLJANJE TROŠKOVIMA I POSLOVNO ODLUČIVANJE

	 Cilj seminara: Ukazati na značaj i ulogu koju troš-
kovi imaju za uspješno poslovno odlučivanje. Upoznati po-
laznike sa osnovnim metodima i alatima praćenja, obra-
čunavanja, iskazivanja i smanjivanja troškova. Polaznici bi 
trebali da sagledaju razliku koju informacije o troškovima 
imaju za poslovno odlučivanje u kratkom i dugom vre-
menskom periodu, kao za uobičajene i nerutinske odno-
sno investicione odluke.  
	 Predavač: dr. Kasim Tatić, profesor na Ekonom-
skom fakultetu u Sarajevu.

Sadržaj seminara:
•	 Struktura i moguće podjele troškova
•	 Upravljanje troškovima, alati i metodi za praćenje, 

obračunavanje i iskazivanje troškova
•	 Uloga troškova u poslovnom odlučivanju u kratkom i 

dugom vremenskom periodu
•	 Specifična uloga informacija o troškovima u poslov-

nom odlučivanju kod rutinskih i nerutinskih odluka 
•	 Metode i pristupi smanjenju troškova
•	 Tehno-ekonomska analiza projekata, pojam i značaj, 

te način izračuna i iskazivanja troškova i koristi, sa 
praktičnim primjerima. 

Termin seminara: 14-15. maj

PRIPREMA TENDERSKE DOKUMENTACIJE 
I NACRTA  UGOVORA U SKLADU 
SA ZAKONOM O JAVNIM NABAVKAMA

Seminar je namijenjen osoblju koje radi po sistemu javnih 
nabavki, vođama timova, managementu koji kontroliše 
javnu nabavku, osoblju zaduženom za implementaciju.
	 Predavač: Certificirani trener Javnih nabavki Haj-
rudin Buza 
	 Metodologija rada: Interaktivna komunikacija po-
laznik-predavač, 50% primjeri iz prakse – 50% tumačenje 
Zakona i propisa iz oblasti Javnih nabavki, podizanjem 
ključnih kompetencija zaposlenika. 

Program seminara:
•	 Izrada (elementi) Ugovora
•	 Komercijalno poslovanje (potrebna dokumentacija, 

koliko detaljno ići u poslovanje firme-ponuđača)
•	 Priprema tenderske dokumetacije 
•	 Izmjene ZJN BiH i aktuelnosti vezane za elektronsku 

pripremu Obavještenja o nabavci 
•	 Pitanja i odgovori

Termin seminara: 17. maj

PRODAJNA PREZENTACIJA U 20 MINUTA 
– ZAŠTO BAŠ MI?

	 Radionica je namijenjena osobama koji žele usa-
vršiti svoje prodajno-prezentacijske vještine, neophodne 
za uspješno vođenje prodajne prezentacije u B2B poslov-
nom okruženju.
	 Cilj radionice:
•	 Naučiti najučinkovitiju strukturu prodajne prezentaci-

je pri prezentiranju board-u, tj. grupi kupaca
•	 Naučiti na koji način uvjeravati, a na koji slušati
•	 Znati kako prodati sebe
•	 Šta treba govoriti u trenucima kada je pažnja najviša, 

a šta u obrnutom slučaju
•	 Upravljati dinamikom grupe i potencijalno konfliktnim 

situacijama
•	 Naučiti se koristiti vizuelnim pomagalima
	 Partner: mr.sc. Mladen Jančić, CMC,  posjeduje 17 
godina iskustva u menadžmentu i konsaltingu, uključuju-
ći 10 godina u Londonu, Velika Britanija. Magistar je eko-
nomskih nauka (London Metropolitan University). Jedan 
je od 14 međunarodno certificiranih poslovnih savjetnika 
u Hrvatskoj (CMC – Cerified Management Consultant).
	 Sadržaj radionice:
•	 Faktori koji čine uspješnu prodajnu prezentaciju 
•	 Savjeti protiv treme
•	 Prostorna situacija
•	 Struktura prodajne prezentacije
•	 Priprema
•	 Odnos pažnja/pamćenje
•	 Zašto prezentacija može biti neučinkovita
•	 Tri ključne osobine dobrog prezentera – karakter, logi-

ka, strastvenost
•	 Izražavanje uputa i ideja
•	 Navođenje primjera
•	 Priče
•	 Metafore
•	 Vizualizacija
•	 Zašto baš mi – diferencijalni benefiti Vaše tvrtke
•	 Upravljanje pitanjima i izazovnim situacijama
•	 Savjeti za efektivan završetak prezentacije

Termin realizacije: 20. maj

20 NAJČEŠĆIH PRODAJNIH PRIGOVORA I KAKO NJIMA 
UPRAVLJATI

Trening-program je prvenstveno namijenjen prodajnom 
osoblju i menadžerima u prodaji.
	 Osnovni cilj treninga je podići razinu samopouz-
danja polaznika treninga u kontekstu davanja adekvatnih i 
sofisticiranih odgovora na najčešće prodajne prigovore, te 
time utjecati na uspješnost prodajnih rezultata.
	 Partner: mr.sc. Mladen Jančić, CMC,  posjeduje 17 
godina iskustva u menadžmentu i konsaltingu, uključuju-
ći 10 godina u Londonu, Velika Britanija. Magistar je eko-
nomskih nauka (London Metropolitan University). Jedan je 
od 14 međunarodno certificiranih poslovnih savjetnika u 
Hrvatskoj (CMC – Cerified Management Consultant).

Sadržaj radionice:
•	 vrste prodajnih prigovora
•	 vrste pitanja
•	 zašto prigovor-nije prigovor?
•	 tipovi prodavača
•	 tipovi kupca
•	 fundamentalni prigovori
•	 cjenovni prigovori
•	 prigovori odgode
•	 prigovori sadržaja
•	 prigovori lojalnosti
•	 skriveni prigovori

Termin realizacije: 21.maj

STRES MENADŽMENT I PREVENCIJA

Radionica je namijenjena  za sljedeće ciljne grupe:
•	 Za zdravstvene radnike 
•	 Biznismene, menadžere
•	 Radnike
Radionica je bazirana na principima rada Dr. neurobiolo-

gije Roberta Sapolskog sa Američkog Stanford Univerzite-
ta, te radovima Dr. Gabor Mate-a i Hans Selye -a. Praktični 
dijelovi koriste anti-stress programe razvijene od Anthony 
Robbinsa i Brian Tracy-a.

Predavači: Ljiljana Zurovac, novinarka i PR stručnjakinja, i 
izvršna direktorica Vijeća za štampu u BiH i Alex Jagi Biba-
nović, trener radne strategije. 

Radionica je konceptualno podijeljena na tri dijela:

1. Osnove Stresa - Teorijsko predavanje

•	 šta je stres i kako nastaje
•	 posljedice stresa i manifestacije u svakodnevnom zivo-

tu
•	 psiha - emocije - fiziologija - korelativni utjecaj stresa 

na sva tri aspekta

2. Prevencija stres-a - Teorija i praksa (teorijsko izlaganje, 
praćeno vježbama)

•	 uloga disanja u stresnim okolnostima
•	 razvoj psiho-emotivnog imuniteta na stres
•	 razvoj samopouzdanja, osjećaja pripadnosti i postav-

ljanja ciljeva
•	 preventivna komunikacija

3. Stres menadžment-praksa  (Praktične vježbe za stresne 
situacije)
 
•	 vježbe komunikacije
•	 fizičke vježbe i vježbe disanja
•	 mentalne vježbe psihičke odbrane
•	 vježbe kontrole emocije (bez supresije emocija)

Termin realizacije: 13. juni

CENTAR ZA EDUKACIJU I INFORMATIČKE USLUGE 
PRIVREDNE KOMORE KANTONA SARAJEVO

(033) 250-117; (033) 250-116 
@: rusmiram@pksa.com.ba, 

lejlah@pksa.com.ba, 
vladol@pksa.com.ba 

www.pksa.com.ba

MARKETING MENADŽMENT

 Svrha radionice je upoznavanje polaznika sa važ-
nošću i ulogom marketinga u savremenim organizacijama, 
te procesom razvoja i implementacije uspješnih marke-
ting programa. Marketing je poslovna filozofija koja u fo-
kusu ima razumijevanje i zadovoljavanje potreba kupaca 
kroz ostvarenje profita u dugom roku. Radionica je nami-
jenjena top-menadžerima i menadžerima srednjeg nivoa 
u malim i srednjim preduzećima. 

Ciljevi radionice:
• Upoznavanje sa marketing-principima i savremenom 

poslovnom praksom,
• Razumijevanje strateške uloge marketinga u savreme-

noj organizaciji,
• Razumijevanje marketing-okruženja, konkurencije i 

kupaca,
• Upoznavanje sa tehnikama analize i planiranja marke-

tinga,
• Razvoj i uspješna primjena marketinških programa 

(marketing-miksa) u praksi.
Predavač: dr. sc Almir Peštek, docent na Katedri za marke-
ting Ekonomskog fakulteta u Sarajevu. Dr. Peštek ima bo-
gato predavačko i konsultantsko iskustvo iz oblasti biznisa 
i marketinga i autor je više naučnih radova i knjiga. 

Program radionice:
• Pojam marketinga i važnost marketinga u savreme-

nom poslovanju
• Važnost istraživanja tržišta u upravljanju marketingom 

i tehnike istraživanja tržišta 
• Provođenje analize okruženja kompanije

• Provođenje analize konkurencije i kupaca i važnost 
upravljanja odnosima sa kupcima (CRM)

• Segmentacija, pozicioniranje i odabir ciljnog tržišta
• Upravljanje proizvodom i markom proizvoda (bran-

ding)
• Upravljanje uslugama
• Efikasna politika cijena
• Upravljanje kanalima distribucije
• Upravljanje promocijom i razvoj promotivnog progra-

ma
• Važnost Interneta u savremenom poslovanju

Termin realizacije: 27. juni

Trening za trenere
 
 Kako se edukacijom internih trenera za učinkovito pre-
nošenje specijalističkih znanja na ostale zaposlenike ostvaruju 
znatne uštede unutar kompanije, tako je Centar za edukaciju i 
informatičke usluge Privredne komore Kantona Sarajevo organi-
zirao za svoje članove tzv. „Trening za trenere“. Ovu trodnevnu 
edukaciju, održanu od 25.  do 27. marta 2013. godine, vodio je 
Mladen Jančić, magistar ekonomskih nauka, sa bogatim isku-
stvom u menadžmentu i konsaltingu i jedan od 14 međunarod-
no certificiranih poslovnih savjetnika u Hrvatskoj (CMC – Cerifi-
ed Management Consultant). 
 Trening koji je okupio poslovne ljude imao je za cilj na-
učiti ih kako da svoja buduća izlaganja predstave u vidu obuke, 
seminara ili prezentacije, kroz jedan savremeni način komunika-
cije.
 Zadatak edukacije bio je pružiti polaznicima osnovna 
znanja u pripremi i implementaciji treninga, principima i tehni-
kama uspješnog prezentiranja, upoznati ih sa modelima transfe-
ra znanja, unaprijediti govor tijela i govorne vještine, verbalnu i 
neverbalnu komunikaciju, kao i naučiti ih osnovama coaching-a 
i određenim vještinama u upravljanju izazovnim situacijama u 
treningu.

Provjera i usklađenosti u skladu sa standardom ISO 9001:2008

Uspješno provedena još jedna 
recertifikacija 

U Privrednoj komori Kantona Sarajevo uspješno je provedena 
recertifikacija sistema upravljanja kvalitetom po međunarodnoj 
normi ISO 9001:2008. Kao i prethodnih godina, provjeru je izvr-
šila certifikacijska kuća Det Norske Veritas. 
	 U izvještajima lead auditora ocijenjeno je da je Komora 
uspješno provela usklađivanje prema izmjenama ISO 9001:2008 
normi, a kao pozitivan pokazatelj istaknuta je vrlo jasna opredije-
ljenost uprave za sistem upravljanja kvalitetom, u kojem aktivno 
sudjeluje rukovodstvo i svi zaposleni.
	 Podsjećamo da je Komora uspostavila sistem upravljanja 
kvalitetom još 2001. godine i njegovom primjenom u pružanju 
usluga svojim članovima, predstavljanju njihovih interesa prema 
državnim organima i domaćim i stranim partnerima, dostigla or-
ganizaciju i rad modernih komora u svijetu. 
	 Za tri godine uslijedit će nova recertifikacijska provjera.

Razgovori u Komori

Podrška ženskom 
poduzetnišvu
Predsjednica Privredne komore Ljubljane Marta 
Turk ,posjetila je prošlog mjeseca Privrednu ko-
moru Kantona Sarajevo, gdje je sa predsjednikom 
Komore Kemalom Grebom i njegovim saradnicima 
razgovarala o mogućnostima jačanja privredne sa-
radnje i direktnog povezivanja poslovnih ljudi Sara-
jeva i Ljubljane. Stavljen je akcenat na investicije, 
realizaciju zajedničkih projekata, kao i na moguć-
nosti podrške ženskom poduzetništvu, inovator-
stvu i regionalnog povezivanja.
	 Gosp. Grebo je izrazio zadovoljstvo što su 
prijateljski odnosi Slovenije i Bosne i Hercegovine 
na zavidnom nivou, uz nadu da će se ova poslovna 
saradnja stalno unapređivati, na obostano zado-
voljstvo. 

17

Privredna komora Kantona Sarajevo iznajmljuje 
poslovni prostor u strogom centru Sarajeva 

u zgradi Komore. 

Za sve dodatne informacije, kao i najavu za pregled 
prostora, kontakt osoba je Rodoljub Živadinović

telefon: 033/250-108 i 250-100. (Ul. La Benevolencija 8)

besplatan primjerak

 “Krajnji je trenutak da 
se u radu i raspravama koje se 
vode na sjednicama izvršnih i 
zakonodavnih organa napuste 
usko-stranački interesi i da se 
konačno definiše NACIONAL-
NI  INTERES u kojem će prio-
ritetno mjesto imati izlazak iz 
krize, razvoj privrede, a po-
sebno prerađivačke industrije, 
brže rješavanje zapošljavanja, 
reforma obrazovnog sistema, 
zaustavljanje odlaska mladih 
i odliva stručnog kadra iz ze-
mlje, te u kranjem  povećanje 
standarda i kvaliteta života 
stanovništva”, istakao je Ke-
mal Grebo, predsjednik Pri-
vredne komore Kantona Sara-
jevo, na konferenciji za štam-
pu, koja je održana 17. aprila 
2013. godine u prostorijama 
Komore.
 U svom daljem obraćanju novinarima gosp. Grebo 
se osvrnuo na značaj pokretanja poreske reforme u funk-
ciji investicija i zapošljavanja.
 Privredna komora Kantona Sarajevo insistira da 
se nastave aktivnosti i provedu zaključci sa sastanka pri-
vrednika u Vitezu, održanog 07. juna 2012. godine, po 
dokumentu „Poreska reforma u funkciji investicija i za-
pošljavanja“, koji je pripremio Zavod za planiranje razvoja 
FBiH, i kojim se radikalno mijenja sadašnji sistem poreza i 
doprinosa sa ciljem rasterećenja privrede, povećanja kon-
kurentnosti i izvozne sposobnosti domaćih firmi, bržeg 
privlačenja investicija (stranih i domaćih), bržeg osnivanja 
novih privrednih subjekata, bržeg zapošljavanja i sigurni-
jeg finansiranja budžeta i socijalnih fondova. 

 „Ekonomska analiza sugeriše da bi predložena po-
reska reforma vodila efikasnijoj raspodjeli resursa, stimu-
lisali bi se zapošljavanje i proizvodnja, dok bi se destimuli-
sali potrošnja i uvoz. Promjena poreskog sistema bi pomo-
gla da se ublaže najveće makroekonomske neravnoteže 
bh. ekonomije, a to su visok trgovinski deficit, visok nivo 
potrošnje i nizak nivo investicija. Prebacivanjem poreskog 
tereta sa oblasti najviših poreskih utaja (zarade) na oblast 
gdje je najteže vršiti poreske utaje (PDV), automatski bi se 
smanjio obim sive ekonomije i zaštitili bi se privredni su-
bjekti, koji posluju u legalnim tokovima, od nelojalne kon-
kurencije sklone poreskim utajama“, kazao je predsjednik 
Grebo.
 U dokumentu se predlaže prirodno neutralna po-
reska reforma koja bi značajan dio fiskalnog opterećenja 
neto-plaća prebacila na oporezivanje potrošnje.

Povećanje standarda i kvaliteta života stanovništva

Razvoj privrede kao nacionalni interes 






